
MAINSTEMNALLA VÄLDDMÕÕŽŽ KOORT 
Mainstemnalla välddmõõžž koort lie veäʹǩǩneävv
 puärrsi-, päärnai- di kollegaivuiʹm saǥstõõllmõʹšše
 ouddpeâmmjid, oudd- da alggmättʼtõõzz uʹčteeʹlid
 tiõrvâsvuõtthoiʹddjeeʹjid
 siõrrâmǩiiʹddid
 päärnaisuõjjlummša.

Vuäitak ââʹnned koortid jeäʹrbi mieʹldd
 vasu-saǥstõõllmõõžžin
  puärrsivaartâst
 smavvjooukâst päärnaivuiʹm
 dååma vuõrâsoummi kõõsk 
 päärnaivuiʹm. 

- 21 jeeʹresnallšem korttâd. 
Äʹššvuuʹd koʹlle päärnai varddtoobdpeâmmʼmõʹšše.

MÄʹHTT KOORTID ÂÂʹNET?
Koortid tuʹtǩǩeet õõutâst
puärrsi- leʹbe päärnaivuiʹm.
Sij vuäiʹtte vaʹlljeed tõid aaʹššid,
kooi pirr sij haaʹlee kuullâd lââʹzz.

Vuäitak kõõččâd: 
Mâin täi koorti äʹššvuuʹdin haaʹleʹčiǩ mainstõõllâd?

  

Koort ooudpeäʹlnn lie 
kovv da pâʹjjǩeeʹrjtõs. 
Nuuʹbb peäʹlnn lie lââʹzz 
koʹvve kuulli äʹššvuuʹd.                

Tän vuäppsest 
mušttlet veiddsubun,
mäʹhtt vuäitak saǥstõõllâd
jeeʹres äʹššvuuʹdin.



Leikkaa viivoja pitkin, taita, laminoi tai liimaa.

Kortit: 

”Vessarauha”

Kehon eri osat

Kehon eri osat

Lasten oikeus yksityisyyteen

Vessajonon stressi

Joskus vessassa käyminen 

on hankalaa

Vessarauha

Nimet kehon joka paikalle 

Oma ja toisten arvokas keho 

Oikeus riisuutua suojassa

Mää
cc

Čuõpp koort certldõõǥǥ mieʹldd

Liʹjmme

MÄʹHTT VÄÄLDAK KOORTID ÂÂʹNNMA?
Priʹntte kovvkoortid õõutpeällsiʹžžen A4-põʹmmai ool. 
Õõut seeidast lie kueʹhtt koort.

Čuõpp koortid nuʹtt, što mieʹldd puäʹtte 
nuʹtt kovv-vueʹss ko še tuâǥǥažteʹkstt. 
Õhtt kortt kuâsttai teʹl näkmen:

Määcc čuõppum põʹmmai kõõskâst nuʹtt, 
što vuäǯǯak kueiʹtpeällsaž koort. 

Liʹjmme pieʹlid õʹhtte.

Vuäitak laminâʹstted koortid. 
Teʹl tõk ǩeâllʼje ââʹnnmest kuuʹǩǩben.



Vardd da ouddnummuš

Tobddi

Õõldâsvuõtt, 
šiõǥǥ jääll 
da jiõččtåbdd

Pirrõs da jeeʹres 
oummu

Pueʹrrvââjjmõš 
da tiõrvâsvuõtt

Šõkknem

Noorm da nääʹl

Vuõiggâdvuõđ

Ko juõʹǩǩ äʹššvuuʹd mõõnât 
čõõđ päärnaivuiʹm, vueiʹtet 
mainsted obbvälddsaž  
varddtoobdpeâmmʼmõõžžâst.

Koortin ǩiõttʼtõõlât pukid WHO seksuaalpeâmmʼmõõžž standaardi äʹššvuuʹdid. Maaiʹlm tiõrvâsvuõttorganisaatio 
WHO Euroopp vuʹvddkoontâr õlmstõõʹtti eeʹjj 2010 vuäʹppõõzz ”Seksuaalpeâmmʼmõõžž standaard Eurooppâst”. 
(WHO puätt saaʹnin World Health Organisation). Tõt lij vuäʹppõs veʹrǧǧniiʹǩǩid da äʹšštobddjid 
seksuaalpeâmmʼmõõžž siiskõõzzâst 0–18-ekksaid. Vuäʹppõõzzâst čiõʹlǧǧeet tärkka, måkam äʹššvuuʹdid da 
siiskõõzzid jeeʹres ââʹǩǩjooukid âlgg taʹrjjeed. 

MII LIJ VARDDTOOBDPEÂMMʼMÕŠ?
Varddtoobdpeâmmʼmõš âânn seʹst päärnai tässʼsaž teâđ 
vaardâst, tobddjin, vuõiggâdvuõđin da jeeʹres
päärnai ââʹǩǩpââʹjest tääʹrǩes teâđast.

Kåččap siõm päärnai 
seksuaal- da staantäiddpeâmmʼmõõžž 
varddtoobdpeâmmʼmõššân.
Varddtoobdpeâmmʼmõš-sääʹnn kovvad pueʹrben 
siõm päärnai ouddnummuž da taarbid.

Päärnai varddtoobdpeâmmʼmõš lij veiddsõs
päärna pueʹrrvââjjmõʹšše põrggi obbvuõtt. 

VARDDTOOBDPEÂMMʼMÕÕŽŽ KÄÄUʹC 
ÄʹŠŠVUʹVDDED LIE:
 
1) Vardd da ouddnummuš
2) Tobddi
3) Õõldâsvuõtt, šiõǥǥ jääll da jiõččtåbdd
4) Pirrõs da jeeʹres oummu
5) Pueʹrrvââjjmõš da tiõrvâsvuõtt
6) Šõkknem
7) Noorm da nääʹl
8) Vuõiggâdvuõđ

Vuõrâsoummi tuâjj lij väʹldded mainstemnalla 
varddtoobdpeâmmʼmõõžž äʹššvuuʹdid.

Teʹl päärna
 vuäǯǯa saaʹnid
 vuäǯǯa maall, mäʹhtt mainsted
 tueʹstte kõõččâd da mušttled aaʹššin, 

 koid vuäiʹnne, ǩiõččlâʹstte di koʹlle.

Lij vääžnai, što jiijjâs vaʹrdde  
kuulli aaʹššin mainstet.
Tõk ǩeäʹsse päärnai miõlid. 

Vuõrâsoummin kaʹnnat mainsted  
äävnallšeld da luâđlânji. 
Maainâst päärnže naaʹlin 
da saaʹnivuiʹm, koid päärnaž fiʹttai. 
Nääiʹt päärna tueʹstte jiijj še  
mainsted da kõõččâd. 

PÄÄRNAI SEKSUAAL̓ LAŽVUÕTT
Juõʹǩǩ päärnaž ouddan individuaalʼlânji
nuʹtt še seksuaalʼlažvuõđâst.

Päärnai seksuaalʼlažvuõtt kooll  
õõldâsvuõʹtte, päärna vaʹrdde,  
vuõiggâdvuõđid di tobddji ǩiõččlâsttmõʹšše. 

Miõttlõs, päärnai tässʼsaž  
teâđaid, tääidaid da fiʹttjõõzzid  
lij vääžnai mättʼted dååma,  
ouddpeâmmast di škooulâst.

Mainstummuš lij-i päärnai 
tääʹrǩmõs staantäidd.

Tõn diõtt ämmatniiʹǩǩin kaʹnnat  
uʹvdded varddtoobdpeâmmʼmõõžž 
õõutveäkka puärrsivuiʹm.

Viiŋk mainstemnalla välddmõʹšše
 Valmštõõđ ouddǩiõʹtte
 looǥǥ äʹššvuuʹdest
 tobdstõõđ materiaalid, ǩiiʹrjid da videoid 

 ouddâl ko âânak tõid
 jueʹjj teâđ da siâzztõõl jeärrsid še materiaalid, 

 kook lie tuu miõlâst šiõǥǥ 
 uuʹd jiõccsad da jeärrsid ääiʹj tobdstõõttâd 

 ođđ tiõttu
 ooʒʒ jiõccsad luânddsumõs saaʹnid
 harjjtõõl sueiʹmkar ooudâst, taaurõõžžinad 

 leʹbe kuõiʹminad.

MAINSTEMNALLA VÄLDDMÕŠ

TÄÄʹSSVERDDSAŽ PEÂMMAMKUEIʹMMVUÕTT 
Varddtoobdpeâmmʼmõš sätt leeʹd 
ämmatniiʹǩǩid da puärrsid
seämma jâkk äʹššvuʹvdd. 

Õõmtõõššâd õõutâst da mättjeʹǩed 
še kueiʹmed ǩiõččâmkuuʹlmest.

Kaaunõõđ nuuʹbb oummuin pottsânji da fiʹttjeeʹl. 
Oouʹded naʹddjemnallšem kõskkvuõđ.

Varddtoobdpeâmmʼmõš lij täujja vaiggâd.
Määŋg puärraz da ämmatneeʹǩǩ
taarbše saǥstõõllâd tän äʹššvuuʹdest. 

Pukid puärrsid kaʹnnat mušttled 
ouddmiârkkân puärrsijeäʹǩǩääst, 
måkam aaʹššid ǩiõttʼtõõllveʹted.

Jõs puärraz jie fiʹtte 
äʹššvuuʹd tääʹrǩesvuõđ päärnaid, 
sij vuäiʹtte vuâsttlâʹstted tõn.
Teʹl päärna jie mattu 
täid aaʹššid puârast. 

Ko puärraz še vuäǯǯa fiʹttjõõzz 
varddtoobdpeâmmʼmõõžžâst,
sij vuäiʹtte tuärjjeed päärnaid dååma 
ođđ aaʹšši mättjummšest. 

Jiijjad päärnaivuiʹm 
vuäitak mainsted nuʹtt,
mâʹte lij luânddsaž da suåvlaž 
tij piârrjest. 

Mättat päärnaid še aalmilažsaaʹnid jeeʹres aaʹššin 
mâʹte šõkknemneävvain.
Teʹl päärna fiʹttje 
da šâʹdde fiʹttjum 
ouddpeâmmast di škooulâst.

Vuäitak ââʹnned dååma varddvueʹzzin 
ouddmiârkkân kåččamnõõmid.

MAAINÂST 
KOORTI 

ÄʹŠŠVUUʹDIN

   Päärnai teâđstõõllivuõtt

Šiõhttlõõvvmõš määŋgnallšem vaardid
 Puk vaard jie jiijjâsnallšeeʹm da ärvvsa.
 Maainâst jeärrsi da jiijjad vaardâst miõttlõs naaʹlin.

Vaard ǩeäʹsse päärnai miõl
 Päärna lie teâđstõõlli.
 Päärna vuäǯǯa tuʹtǩǩeed jiijjâz vaardid. 

 Čuäʹjet tõõzz suåppi pääiʹǩ da ääiʹj.
 Päärna vuäiʹtte čuäjtõõllâd äävnallšeld 

 varddvueʹzzeez di tuʹtǩǩeed jeärrsi vaardid.
 Ohjjâd päärnaid ciistâst ââʹneeʹl, jõs jeeʹres päärnai 

 leʹbe vuõrâsoummi vaard ǩeäʹsse sij miõlid. 
 Jeärrsi privattvueʹzzid ij vuäǯǯ kuõskted lååʹvtää.

Peâuteʹmesvuõtt
 Måtam päärna tuʹǩǩee leeʹd peâutaa. Siʹjjid ij hääit, 

 jõs ǩii-ne vuäinn.
 Peâuteʹmesvuõtt lij päärnaid luâđlaž.
 Mättat suåvlažvuõttvuâkkõõzzid päärnaid lääʹđes naaʹlin.

Verddõõllmõš
  Päärna vuäiʹtte veʹrddeed vaardid kõskkneez 

 da še vuõrâsoummu vaʹrdde.
 Vuäitak mušttled päärnaid, što mij leäʹp 

 määŋgnallšeeʹm. Juõʹǩǩkast lie jiõccses 
 suåppi varddvueʹzz.

Mõõn viõhssân tuu jueʹlj lie 
šõddâm. Mõõn puârast ton vuäitak 
tõid vuõiǥeed da nuʹtt kuʹǩǩen, vau! 
Tõivuiʹm lij kâʹl šiõǥǥ njoikkad. 

Vuäitak särnnad, što peeit ceenna 
da nââʹǩǩet puusid juâlgga. Meeʹst 
pukin lie šõkknemneävv, kook koʹlle 
miʹjjid jiõccseen. Tõn vuäǯǯ jiijjâs 
rääuhast ǩiõččâd. Aaibâs juõʹǩǩ 
vueʹjjest jie laaʹve čuäʹjted ceenna. 
Nuuʹžnǩest puk nâʹlle puusid da 
ceennaž kuâsttai.

Lie-ba tuʹst lääʹđes peeʹllj, 
tääʹrǩes čââʹlm, čieʹppes ǩiõđ, 
mååjjmeei njäʹlmm. Tuʹst-ba lie 
jåʹttlõs jueʹlǧǧsuõrm, muu lie 
meälǥab, tõk lie seämma pueʹr.

MAAINÂST 
KOORTI 

ÄʹŠŠVUUʹDIN

 Raaji ciistâst âânnmõš

Siõrrâmtääid
 Ohjjâd, mäʹhtt leeʹd šiõǥǥ taaurõš.
 Mättat, mäʹhtt siõrâst vuäǯǯ leʹbe ij vuäǯǯ tåimmad. 

 Vuässõõđ päärnai siõrid da vuäʹppest siʹjjid.
 Mušttâl päärnaid sij vuõiggâdvuõđin da mâid raaji 

 ciistâst âânnmõš miârkkšââvv.

Päärnaivuiʹm kaaunõõttmõš di kuõsktummuš 
siʹjjid ciistâst ââʹneeʹl

 Čuäʹjet, što âânak päärnaid äärvast, ko kuvddlak 
 siʹjjid ǩirrâztää. Kuåkku päärna tässa, 
 maainâst suʹnne lääʹđes jiõnnsuõmin. 
 Čuäʹjet perstummuž kõõjjeeʹl lââʹzz.

 Kuõskât päärnaid trooʒʒeeʹl da snäätnas naaʹlin. 
 Šuurab päärna še vuäiʹtte haaʹleed âskka.

 Lââʹdd peʹcclaž päärna.
 Måtmešt päärnaž ij haaʹled, što vuõrâsooumaž 

 puätt čuuʹt ââlda leʹbe kuõskat.
 Jõs päärnaž ij haaʹled, što suu kuõsktet, 

 ââʹn äärvast päärna tuõivvi. 

Mäʹhtt tåimmad väʹǯǯlõs vueʹjjest
 Måtmešt nuʹbb päärnaž vuäitt pueʹtted čuuʹt 

 ââlda leʹbe kuõskted čuuʹt kõrrset.
 Mošttat päärnaid, što sij vuäiʹtte pâi särnnad 

 ij kuõsktummša.

Siõrâst ij leäkku ni kuäʹss päkk 
leeʹd mieʹldd. Håʹt mâka kõõsk siõr 
vuäitt särnnad taaurõõžžid, što 
ij teänab haaʹled leeʹd mieʹldd da 
vueʹlǧǧed meädda.

Vuâmmšam, što jiõk ååʹn haaʹled 
pueʹtted âskka. 
Puäʹđ išttâd tääzz paʹldde. 
Vuäitak pâi pueʹtted mâʹŋŋlest 
âskka.

Jõs päärnaž haaʹlad kuõskkâd 
rõõʹddääd, säärn, što muu pääid 
vueʹlnn lij 
muu tääʹrǩes da lääʹđes päiʹǩǩ. 
Vuäǯǯam tuʹmmjed tõʹst jiõčč. 
Jiõm täätt, što kuõskak tok.
Ton še vuäǯǯak särnnad, jõs 
måtam kuõsktõs ij suåv leʹbe 
tobddu pueʹrren. Muu vuäǯǯ kâʹl 
âskkeed pääid åålǥpeäʹlnn. 
Tõʹst mon tuʹǩǩääm jiânnai.

MAAINÂST 
KOORTI 

ÄʹŠŠVUUʹDIN

Mäʹhtt miõlstõõvvmõõžž vuäǯǯ õlmmeed

Räʹǩstõõvvmõš puärrsa leʹbe taaurõʹšše
 Miõlstõõvvmõš da räʹǩstõõvvmõš lie päärnaid 

 samai takai ääʹšš. Tõt tåbddai pueʹrren.
 Nõõmât tobddi päärnaid. Maainâst sij tobddjin 

 ââʹneeʹl tõid äärvast. 
 Ohjjâd päärnaid čuäʹjted miõlstõõvvmõõžž tobddjeez 

 suåppi naaʹlin, kååʹtt âânn ciistâst jeärrsid.
 Måtmešt päärnaž haaʹlad näittlõõttâd vuõrâsoummin. 

 Mušttâl päärnže, što lij cistt, što son âânn  
 tuu räʹǩstemnallšeʹmmen. Vuõrâsoummu jie kuuitâǥ 
 vueiʹt näittlõõttâd päärnaivuiʹm. 
 Ko son lij puärrsab, son aainâs käunn jiõccses 
 fiin pieʹllkueiʹm!

Kooǥǥ miõlstõõvvmõš tåbddai
 Miõlstõõvvmõš vuäitt tåbddjed čååuʹjest leʹbe 

 čiǥldâʹtted juõʹǩǩ åʹrnn vaardâst.
 Miõlstõõvvmõõžž tobddjest vuäitt mainsted. 
 Tõt lij juõʹǩǩka jiijjâs varddtoobd, da tõʹst vuäǯǯ 

 naaudšed.

Vueʹstträäʹǩǩesvuõtt
 Ooumaž, ǩeäzz lij miõlstõõvvâm, ij pâi vaʹstted tobddja. 

 Vuäitt leeʹd, što taaurõõžžâst lij-i jeeʹres toobd. 
 Leʹbe vuäitt leeʹd, što son ij haaʹled âskkõõllâd da kuõskted.

 Vieʹǩǩet päärnaid ǩeâllʼjed maantõõttmõõžž.
 Päärna vuäiʹtte leeʹd loolâč še. Sij jie haaʹled,  

 što ooumaž, ǩeäzz sij lie miõlstõõvvâm, čuäʹjat 
 vuâmmšummuž nuuʹbb ooumže. 

Idolrääʹǩǩesvuõtt
 Päärnaid vuäitt leeʹd vääžnai jeäʹlõõttâd idooʹle.
 Idool vuäitt staanlânji voʹsttjed kuʹǩǩen.

Mušttâl päärnaid, što 
miõlstõõvvmõõžž toobd lij fiin 
äʹšš. Puk vuäǯǯa miõlstõõvvâd 
ǩeäzz täättas da mõõn 
sooǥǥpeälla täättas.

Mušttâl päärnže, što lij cistt, što 
son âânn tuu räʹǩstemnallšeʹmmen. 
Vuõrâsoummu jie kuuitâǥ vueiʹt 
näittlõõttâd päärnaivuiʹm. Ko son 
lij puärrsab, son aainâs käunn 
jiõccses fiin pieʹllkueiʹm!

Vuäǯǯ tobddâd gåår tobddi. 
Tõt toobd mâânn kâʹl rääi. 
Mon leäm tuin da lââddam tuu.

MAAINÂST 
KOORTI 

ÄʹŠŠVUUʹDIN

       Naʹzvaanvuõtt

Taaurõštääid
 Taaurõõžž da mieʹldd piâssmõš lie vääžnai.
 Ohjjâd päärna, mäʹhtt leeʹd šiõǥǥ taaurõš.

 Mäʹhtt vuäitt mõõnnâd siõʹrre mieʹldd. Mäʹhtt teʹl, 
 jõs suttâʹtte.
 
Tobddi
 Päärna tåʹbdde jiânnai da tobddi tåbddje kõrrset.
 Päärna taarbše lääʹđes vuäʹpstummuž tobddjivuiʹm   

 piʹrǧǧummša. 
 Ââʹn äärvast päärnai tobddjid. Maainâst pukid 

 päärnaid miõlstõõvvmõõžž, 
 räämm, miõllpuârõõzz di vââʹjj tobddjin.

Siõrât vuõrâsoummi aaʹššid
 Lij takai äʹšš, što päärna taʹrǩǩee vuõrâsoummi jieʹllem.

 Päärna väʹldde tõʹst maall siõreez.
 Päärna vuäiʹtte siõrrâd ouddmiârkkân, što lie siõʹme årra, 

 šõddee ommǥa, jeäʹlle tuâjast, tuejjee põrtt-tuâjaid leʹbe  
 näittlâʹtte.

Naʹzvaani vuäǯǯmõš
 Ohjjâd päärna tobdstõõttâd jeeʹres päärnaid. 
 Mainsteʹǩed, mäʹhtt puk vuäitče vuäǯǯad naʹzvaan 

 da mäʹhtt seeilted naʹzvaanvuõđ.
 Ohjjâd päärnaid mieʹttjieʹllma, jeärrsi vieʹǩǩtummša 

 di juâkkmõʹšše.

Mõõnnâp õõutâst kõõččâd,
vuäǯǯak-a pueʹtted mieʹldd siõʹrre.
Jeeʹres peeiʹvi vuäitt siõrrâd jeeʹres 
päärnaivuiʹm.

Säärn ođđ päärnže tiõrv, hääʹsǩ, 
ko pueʹttiǩ. Vuõʹrddem-i tuu. 
Täʹbbe šâdd hääʹsǩes peiʹvv. Puäʹđ, 
mõõnnâp õõutâst. Jeeʹres 
päärnaid vuäitak särnnad, što täʹbbe 
vuäǯǯaim mieʹldd ođđ taaurõõžž. 
Mâid haaʹleʹčid, što siõrrâp õõutâst?

MAAINÂST 
KOORTI 

ÄʹŠŠVUUʹDIN

   Vuõrâsooumaž lõʹddjen

Päärnai tobddji vuâmmšummuš da äärvast âânnmõš
 Vuâmmaž päärnai tobddjid. Kõõjjâd da vieʹǩǩet päärnaid 

 vuâmmšed jiijjâz tobddi.
 Nõõmât še jiijjad tobddjid päärnaid. Nääiʹt ooudak maall tõʹst, 

 što tobddjid vuäǯǯ čuäʹjted da tõin vuäitt mainsted.
 Vueiʹttveʹted ouddmiârkkân pirsted, koon pääiʹǩest tobddi 

 tåbddje da måkmen tõk kuâsttje.

Mieʹttjieʹllem
 Čuäʹjet päärnže mieʹttjieʹllem, jõs suʹst lij peʹccel 

 leʹbe son lij maantõõttâm.
 Jeäʹl kueʹđ päärna õhttu tobddjin.

 Ohjjâd päärnaid čuäʹjted mieʹttjieʹllem jeärrsid, 
 koin lij neeuʹres miõll.

Õõldâsvuõtt da kuõsktõs lâʹdde
 Päärna taarbše täujja vieʹǩǩ vaiʹǧǧes tobddjiʹnez.
 Pueʹrmõs veäʹǩǩ lij täujja kuõsktõs leʹbe âskka välddmõš.
 Måtmid vieʹǩǩat tõt, što vuõrâsooumaž lij ââlda 

 leʹbe maainast rääuhteeʹl.

Vuõi, čuâcc-a tõt! Haaʹlääk-a 
pueʹtted âskka? Vueiʹttep puk 
trooccâd tuu. Pååsslep 
čuâccmõõžž meädda!

   Vaard tuʹtǩǩummuš

Päärna tobdstâʹtte jiijjâz vaʹrdde
 Päärna tuʹtǩǩee jiijjâz vaard juõʹǩǩ pääiʹǩest, 

 šõkknemneävvaid še.
 Mättõõllâd nõõmted puk varddvueʹzzid.
 Vuäʹppast, što šõkknemneävvaid kuõsktet 

 tåʹlǩ jiijjâs rääuhast da puuʹttes ǩiõđivuiʹm.

Päärna naaudše da lie kuärǥast jiijjâz vaardâst
 Päärna säʹtte vuâmmšed, što šõkknemneävvaid 

 kuõskkmõš tåbddai pueʹrren. 
 Päärnaid puk vaard vueʹzz lie seämma ärvvsa da 

 pueʹr. Põõrǥ tõõzz, što tät juurd seill päärnain.
 Päärna säʹtte haaʹleed čuäʹjted vaardeez jeärrsid še.   

 Måtam päärna vuäiʹtte haaʹleed taʹnssjed peâutaa.

Vaardâst vuäǯǯ lâddmõõžž da staan
 Jiijjâs kuõsktummuš (lääddas unnutus) lij siõm 

 päärnai jiijjâs trooccmõš. Tõt järran vuõrâsoummu 
 jiijjâstoođtummšest. 
 Siõm päärnže jiijjâs kuõsktummuš lij maaššâm di 

 rääuhtõõvvmõõžž, lâddmõõžž da staan ooccâm.
 Jiijjâs kuõsktummuš vuäitt counnâd huõl, 

 jõs tõt lij pääkknallšem leʹbe tõõzz kooll 
 miõl mueʹǩǩummuš.

Jiijjâs rääuhast
 Ohjjâd päärnaid ääššlânji. Jiijjâs kuõsktummuš 

 da tuʹtǩǩummuš vuäitt šõddâd suåppi pääiʹǩest 
 da suåvlaž ääiʹj.

Vuäitak särnnad, što fiʹttjam tõn, 
što tõt tåbddai pueʹrren da 
luännteeʹjen. Leâša jõs kuõskat 
jiijjâs ǩeeʹjjmieʹldd ääiʹj, 
vuäitt siõrrmõš väjldõõvvâd 
naʹzvaanivuiʹm. Tõt še lij vääžnai. 
Mõõnnâp-a ooccâd tuʹnne siõr?

Vuäitak särnnad, što jie laaʹve 
kuõskted jiijjâz, ko jeärraz vuäiʹnne.
Tõt lij kuuitâǥ aivv šiõǥǥ äʹšš. 
Tõn vuäǯǯ tuejjeed jiijjâs rääuhast.

   Määŋgnallšem piârri

Ǩeäk piârrja koʹlle
 Maainâst päärnaid määŋgnallšem piârrji pirr.
 Vuäitak kõõččâd ođđ piârrjest: Ǩeäk tij piârrja koʹlle 

 da mäʹhtt piârri vuäzzlaid kååččat?

Juõʹǩǩkast lij jiijjâsnallšem piâr
 Päärnaid jiijjâs piâr lij pâi vääžnai da kudd.
 Vueʹrd määŋgnallšemvuõđ. Puk piârri lie jiijjâsnallšeeʹm.
 Lij šiõǥǥ, što määŋgnallšem piârri lie vueiʹnnemnalla 

 ǩiiʹrjin, joouki leʹbe klaassi seeiʹnin kovvân da mainnsin.

Puk piârri lie seämma ärvvsa
 Juõʹǩǩ piârri lij seämma pueʹrr.
 Maainâst pukid piârri vuäzzlaid tääʹssverddsânji.

Kuõiʹmeez räʹǩstõõvvâm oummu 
haaʹlee täujja vuõrâsooumžen 
jälsted õõutâst da piârrõõvvâd. 
Juõʹǩǩkaž vuäǯǯ jiõčč tuʹmmjed, 
ǩeäzz räʹǩstââvv da ǩeäin haaʹlad 
piârri. Räʹǩsteei vuõrâsoummu lie 
sooǥǥpeäʹlest huõlǩani pueʹrmõs 
puärraz jiijjâz päärnaid.



MAINSTEMNALLA VÄLDDMÕÕŽŽ KOORT    OHJJEEI VUEʹPPES 14

MAAINÂST 
KOORTI 

ÄʹŠŠVUUʹDIN

    Määŋgnallšemvuõtt

Mäʹhtt leeʹd nijdd, päʹrnn, jeeʹres
 Oummu lie määŋgnallšeeʹm.
 Lie še päärna, kook jie ǩiõččlââʹst, što sij lie niõđ 

 leʹbe pääʹrn.
 Juõʹǩǩ päärnaž vuäǯǯ leeʹd jiijjâs ǩiõččlâsttmõõžž 

 meâldlaž. 

Sooǥǥpeäʹl määŋgååʹblkallašvuõtt
 Päärnai ǩiõččlâsttmõš jiijjâs sooǥǥpeäʹlest vuäitt mottjed.
 Tõõzz ij teâđ mieʹldd vueiʹt vaaikted peâmmʼmõõžžin.
 Ââʹn äärvast päärnai ǩiõččlâsttmõõžžid.
 Ohjjâd päärnaid priimmâd siõrineez da mainnsiʹnez 

 määŋgid naaʹlid leeʹd nijdd, päärnaž, jeeʹres.

Juõʹǩǩkaž lij jiijjâsnallšem
 Juõʹǩǩka vardd lij pukin paaiʹǩin jiijjâsnallšem. 

 Ouddmiârkkân suõrmmǩiõjj lij obbnes oummu mieʹldd.
 Šiõhttlõõđ pukid päärnaid da vuõrâsoummid miõttlõs 

 naaʹlin di ââʹneeʹl siʹjjid äärvast. 
 Ǩeeiʹt pukid päärnaid da sij piârrjid seämma jiânnai.

Mij puk vueiʹttep siõrrâd õõutâst 
da seämma siõrid. Ouddmiârkkân 
siõrâst vuäiʹtte leeʹd kueʹhtt eeʹjj da 
ǩii täättas vuäitt leeʹd eʹčč. Da puk 
vuäiʹtte ââʹnned fiin suäjjkååutaid.

    Vaard jeeʹres vueʹzz

Nõõmtõõzz vaard juõʹǩǩ päikka
 Nõõmât ääššlânji šõkknemneävvaid še. 

 Ouddmiârkkân ceennaž da coossaž lie šiõǥǥ 
 sääʹn päärnaid.

Jiijjâs da jeärrsi ärvvsaž vardd
 Maainâst juõʹǩǩ šoora da juõʹǩǩ eunnsaž vaardin 

 miõttlõs naaʹlin. 
 Muuʹšt leeʹd ärvstõõlǩani še jiijjad vaard.
 Teädd lij määŋgmåkksaž äʹšš. Maainâst teäddast 

 tåʹlǩ vuõrâsoummi kõõsk. 
 Jiijjâs vaard ij vueiʹt vaajted.

Vuõiggâdvuõtt jaausõõttâd suejast  
 Päärna vuäǯǯa vaajted pihttseez jiijjâz rääuhast, 

 jõs sij haaʹlee.
 Jiijjâz vaard privattvuõtt lij måtam päärnaid samai 

 tääʹrǩes äʹšš.
 Måtam päärna vuäiʹtte jaausõõttâd, håʹt puk joouk kõõskâst.

Päärnaž sätt kõõččâd, mõõn diõtt 
nuuʹbbest lij jõnn coossaž da 
jeärrsin occkaž. Säärn håʹt mâka, 
što coossaž da ceennaž lie 
varddvueʹzz mâʹte ǩiõđ, jueʹlj leʹbe 
peeʹllj. Puk oummu lie jeeʹresnall- 
šeeʹm. Šõkknemneävv še lie jeeʹres 
vuâkksa. Juõʹǩǩkiʹžže suäʹppe jiijjâz 
varddvueʹzz.

   Vuõiggâdvuõtt särnnad ij

Ââʹn ciistâst päärnai tuõivvjid
 Päärna vuäǯǯa jiijj vaʹlljeed, haaʹlee-a sij 

 kuõsktummuž leʹbe âskkummuž.
 Jõs jiõk pââʹst jääʹǩǩted päärna tuõivvi, 

 čiõʹlǧǧed vueʹjj ouddǩiõʹtte leʹbe mââiǩiõʹtte. 
 Jeäʹrben päärna vuäǯǯa jiijj tuʹmmjed tääʹrǩes 

 paaiʹǩin, kook lie vuõjjâmpihttâz vueʹlnn. 

Päärna vuäǯǯa mieʹrreed kuõsktummšest
 Maainâst kuõsktummuž vuâkkõõzzin.
 Kuõsktummuš lij pâi jiõččvääldlaž.
 Hueʹnes kuõsktummuš tåbddai neuʹrren vaardâst 

 leʹbe miõlâst.
 Kuõsktummuš ij vuäǯǯ leeʹd peittäʹšš.

Mättat päärnaid ij  
 Mättat kooum pääiʹǩ vuâkkõõzz: 

 Säärn ij! Vueʹlj meädda. 
 Mušttâl staansõs vuõrâsooumže.
 Harjjtõõl päärnaivuiʹm ”ij” särnnmõõžž.
 Âʹǩǩõs vueʹjjest vuäǯǯ leeʹd pannǩeʹnnev. 

 Pâi ij taarbâž jääʹǩǩted, ni vuõrâsoummu.

Måtmešt vuäitt leeʹd päkk kuõskkâd 
päärnže, kååʹtt ǩeâldd. Vuäitak 
särnnad, što ååʹn mon õʹlǧǧem 
väʹldded tuu âskka, što jiõk leʹčče 
čuõʒʒtam. Tuʹst lij kuuitâǥ õinn 
vuõiggâdvuõtt pâi särnnad ij, 
muʹnne še. Vaʹlddem tuu âskka, 
što suejjeem tuu. Vuäǯǯak pâi 
mainsted pukin vuõʹjjin jeärrsid. 
Kuõsktummuš ij ni kuäʹss leäkku 
peittäʹšš. Da vuäǯǯak pâi ǩieʹldded, 
jõs jiõk haaʹled kuõsktummuž.

          Päärna da media

Vuõrâsooumaž õõutâst päärnaivuiʹm
 Čuäʹjet perstummuž päärnai media ââʹnnem 

 di speâllam årra.
 Vuäʹppest päärnaid tåimmad staanlânji jeeʹres 

 media-aparaattivuiʹm.
 Peâuteʹmesvuõđ leʹbe viõkkvääʹld ij vuäǯǯ jueʹǩǩed 

 mediast.

Staanlânji neeʹttest
 Mättat päärnaid, što neeʹttest lie nuʹtt šiõǥǥ ko 

 še hueʹnes siiskõõzz.
 Suõʹjjed päärnaid vuõrâsoummi seeʹks teâđain 

 da koovin.
 Mäʹhtt tåimmad väʹǯǯlõs vueʹjjest?

Ââʹǩǩraaj
 Ââʹǩǩraaj suõʹjjee päärna.
 Päärnaid vuäitt mättʼted ââʹǩǩraajjmeärkkõõzzid.

Vuõrâsoummu media âânnmõš
 Uuʹd maall, što vaaldšak media-aparaatti âânnmõõžž.
 Päärna snimldõõǥǥid vuäǯǯ jueʹǩǩed tåʹlǩ päärna 

 looʹvin.
 Päärnai privattvuõđ ij vuäǯǯ neeuʹrted snimldõõǥǥin. 

Siõm päärnže vuäitak särnnad, 
jõs vuäinak leʹbe kuulak mõõn-ne 
âʹǩǩed leʹbe põõlteei aparaattâst, 
tõn ij taarbâž ǩiõččâd. Vueʹlj 
meädda da mušttâl vuõrâsooumže. 
Mättat šuurab päärnže lââʹssen 
snimldõkvälddõõǥǥ tuejjummuž. 

Jõs haaʹlääk vaarted pornost,
säärn håʹt mâka, što mediast 
vuäiʹtte leeʹd video, 
koin vuõrâsoummi rââʹdd da 
coossa heilla. Tõin čuäjtâʹlle da 
tõid ij taarbâž ǩiõččâd. Tõk vuäiʹtte 
kuâsttjed põõlteeʹjen, leâša tõk jie 
leäkku tuõtt.

Määŋg nääʹl vuäǯǯad päärna

Šõkknem
 Ommǥai šõddmõš ǩeäss päärnai miõl. 
 Måtam päärna kâʹčče tääʹrǩben, mäʹhtt 

 päärnaž vuäǯǯ aalǥâs, mâânn čååuʹj sizz 
 da puätt toʹben åålǥas. 

 Ommǥaž vuäitt šõdškueʹtted vuõbd seʹst, 
 kååʹtt lij ommǥa domm neezzan čååuʹjest. 

 Mušttâl tän mââimõsân ouddâl ko päärna 
 mâʹnne škoouʹle. Teʹl päärna vuäǯǯa vuõigg teâđ  
 staansõs vuõrâsoummust.
 
Õhttmõš

 Mušttâl õõutǩeärddsânji, mäʹhtt ommǥa siõmmnid  
 piijât õʹhtte. 

 Vuäitak särnnad ouddmiârkkân, što ååum da 
 neezzan lie peâutaa da tråʹcce kueiʹmeez.

 Vuäitak särnnad še, što ååum da neezzan vuäiʹtte 
 piijjâd ceenna da coossa õʹhtte, jõs kuhttu haaʹlee. 

Sǩiâŋkksiõmmân
 Vueʹrddempââʹjj vuäitt äʹlǧǧed määŋg jeeʹres nalla. 
 Ommǥa siõmmnid vuäitt vuäǯǯad sǩiâŋkkân, 

 jõs jijstes jie leäkku. 
 Teʹl dåhttar vuäitt piijjâd ommǥa siõmmnid õʹhtte 

 teʹsttpååʹccest. 

Adoptio
 Päärnaž vuäitt šõddâd jeeʹres piârrja, 

 da pueʹtted adoptio veäkka jiijjâs piârrja.
 Teʹl kuhttu puärraz lie suåppâm tõʹst.

Sâjjsažpiâr
 Måtam päärna jeäʹlle sâjjsažpiârrjest. 

 Teʹl päärnast lie mäŋgg piârrjed.
 Sâjjsažpiâr vieʹǩǩat päärna aarǥâst.

MAAINÂST 
KOORTI 

ÄʹŠŠVUUʹDIN

Vuäitak mainsted ommǥa 
siõmmnest, koon taarbšet vuõrâs 
åummast da neezznest.

Jõs päärnaž kââčč, mii seʹkss 
lij, vuäitak särnnad, što seʹkss lij 
vuõrâsoummi kõskksaž õõldâsvuõtt, 
mâʹst kuhttu naaudše. 
Tõʹst lie täujja peâutaa.
Jõs päärnaž kââčč lââʹzz, vuäitak 
mušttled še šõkknummšest.

Jõs kueʹhtt neezzan piârrâʹvve, 
dåhttar vuäitt påʹcc-
čuõlmmummšest viikkâd sǩiâŋkkum 
ommǥa siõmmân nuuʹbb neezzan 
vuõbd sizz. Kueʹhtt åumma 
vuäiʹtte vuäǯǯad päärna 
adoptâsttmõõžž pääiʹǩ.

     Piârrja šâdd ommǥaž

Vueʹrddempââʹjj
 Päärnai miõl ǩeäss tõt, ko ommǥaž lij čååuʹjest.
 Mättat päärnaid õõutǩeärddsaž saaʹnivuiʹm, 

 mõõk lie vueʹrddempââʹjj, vuõbdd da ommǥa domm.
 Ommǥaž šâdd vuõbdâst mäŋgg määnpââʹj.
 Päärna vuäiʹtte siõrrâd vueʹrddempââʹj, 

 šõddummuž da ommǥa hoiʹddjummuž.
 Puk jie haaʹled leʹbe vueiʹt vuäǯǯad päärna.

Šõddmõš
 Täujja päärnaž šâdd vueiʹvv vuõssmõsân jieʹnn 

 šõddeemkanaal pääiʹǩ.
 Måtmešt dåhttar vuäitt väʹldded ommǥa åålǥas 

 vuõbdâst čuõppmõõžžin.
 Teʹl puärraz vuäǯǯa ommǥa âskka da vueʹbbež 

 vuäiʹtte še hoiʹddjed ommǥa.

Njiimtummuš
 Ko neezzan lij šõddääm, täujja suu rõõʹddid 

 nårrai mieʹlǩǩ ommǥiʹžže.
 Ommǥaž vuäitt juukkâd mieʹlǩ še tuättpottlest.

Muu rââʹdd lie šuurab ko tuʹst tõn 
diõtt, ko leäm vuõrâsooumaž da
muu rââʹdd lie šõddâm seämmast, 
ko leäm šõddâm vuõrâsooumžen.
Lââʹssen rââʹdd šâʹdde, 
ko neezzan njiimat. Juõʹǩǩkast lie 
jeeʹresnallšem, jiijjâsnallšem rââʹdd 
da tõk lie pueʹr nåkmen.

Päärnai roolsiõr
 Lij takainallšem, što päärna ǩiččlâʹdde jeeʹresnallšem roolid.  

 Sij vuäiʹtte siõrrâd jeeʹresnallšem sooǥǥpieʹlid.
 Seämmast sij smeäʹtte sooǥǥpeälla õhttneei vuâkkõõzzid.
 Uuʹd, što päärna seäʹrre juõʹǩǩnallšem roolid. 

 Päärnai ǩiõččlâsttmõš da ǩiččlõddmõõžž lie vääžnai. 
 Päärnain ij taarbâž ”suåppâd ni måkam vuõʹrmme”.

Peâmmʼmõš, kååʹtt väldd lokku sooǥǥpeäʹl
 Uuʹd päärnaid pâi vueiʹttemvuõđ tåimmad nuʹtt, 

 što sooǥǥpieʹllrool jie rääʹjet tuejjummuž da åårrmõõžž.
 Jeäʹl klasstõõl sooǥǥpieʹlid jiijjad juurdčummšest 

 da mainstummšest.
 Muuʹtt pukid tåimmamnaaʹlid, kook rääʹjte päärnai 

 niõǥǥõõzzid, mainnsid da siõrid.

Teâvõõttâmnoorm
 Päärna vuäiʹtte da vuäǯǯa näkktõõllâd 

 juõʹǩǩnallšem pihttsid.
 Täujja päärna haaʹlee ǩiččlõddâd roolpihttsi veäkka 

 nuuʹbbid roolid.
 Vieʹlt jeärteʹmmen pihttsid da eeuʹnid nuʹtt, 

 što tõk koʹlle tiõttum sooǥǥpeälla. 
 Uuʹd päärna näkktõõllâd še jeeʹres sääʹmpihttsid.

Ko taarbšet smeʹllkõsvuõđ õõlǥteei 
vieʹǩǩ, kååččak-a pääʹrn avi niõđ?
A ko taarbšet vieʹǩǩ 
ǩeʹttempõõrtâst? Jõs päärnaž lij 
puâccjam, soiʹttjak-a jeänna avi 
ečča?

Sooǥǥpeälla õhttneei vuâkkõõzz

 Määŋg kulttuur da määŋgnallšem nääʹl

Nuuʹžnǩest jeällmõš
 Täujja siõm päärna vuäiʹtte leeʹd seämma ääiʹj leʹbe seämma 

 sââʹjest pottast leʹbe nuuʹžnǩest.
 Måtam päärna haaʹlee jieʹlled nuuʹžnǩest jiijjâz rääuhast da uhss ǩidd.

Hygienia da jiõččtååimlažvuõtt
 Peiʹvvpõõrtâst harjjtõõlât jiõččtååimlažvuõđ.
 Päärna mättje ââʹnned huõl jiijjâz hygieniast juʹn uʹccen, 

 ko siʹjjid vuäʹppast tõõzz.
 Uuʹd, što päärna harjjtâʹlle.

Peâmmai sooǥǥpieʹll
 Måtam piârrjin tåʹlǩ neezzan vuäǯǯ põõssâd päärnai šõkknemneävvaid. 

 Peiʹvvpõõrtâst tõt ij leäkku pâi vueiʹtlvaž.

Määŋg nääʹl toiʹmmjed
 Peâuteʹmesvuõtt vuäitt leeʹd ǩiõlddum måtam piârrjin.
 Teâvõõttmõš lij måtam piârrjin samai kaʹtti juʹn päärnain.
 Måtam päärnain vuäitt leeʹd reeʹppiǩ, kååʹtt pââšš vueiʹvest še seʹst.
 Määŋg päärna lie harjjnam vaajted pihttsid jiijjâz rääuhast.

   Vuâkkõõzz, mii lij suåvlaž

Mäʹhtt mättʼted päärnaid suåvlažvuõttvuâkkõõzzid
 Päärna jie vueiʹt tieʹtted suåvlažvuõttvuâkkõõzzid ouddâl 

 ko tõid mättʼtet siʹjjid.
 Mušttâl da vuäʹppest päärnaid lääskvânji šiõǥǥ naaʹlid 

 da jälstõõttâmvuâkkõõzzid.
 Päärna taarbše määŋg ǩeärddummuž da mošttʼtõõzz 

 ouddâl ko mättje vuâkkõõzzid.

Peâmm straammtää
 Jeäʹl šõõddât päärnaid straamm, 

 ko vuäʹpstak šiõǥǥ naaʹlid. 
 Tõt raʹvvai päärnai jiõččtååbd.
 Määŋg päärna tåʹbdde straamm samai hieʹlǩeld.
 Viõusâs strammtoobd lij hääitlaž.
 Miõttlõs peâmmʼmõõžžin päärna vâjja pueʹrben.

Õõutâst suåppum vuâkkõõzz
 Vääʹld päärnaid mieʹldd tuejjeed õhttsaž vuâkkõõzzid.
 Teʹl päärna še jääʹǩǩte vuâkkõõzzid pueʹrben.
 Saǥstõõllâd õhttsaž vuâkkõõzzin vuõrâsoummi kõõsk še.

Vuäitak särnnad, što puõckk da 
põškk lie fiin da tääʹrǩes ääʹšš. 
Vueiʹttep mâŋŋa poorrmest 
mainsted tõin tääʹrǩben.

   Nuuʹžniǩrääuh

Päärnai vuõiggâdvuõtt privattvuõʹtte
 Päärnain lij vuõiggâdvuõtt nuuʹžniǩraauhu.
 Ââʹn ciistâst päärnai taarb tissâd 

 da pâʹšǩǩed ǩirrâztää da jiijjâz rääuhast.
 Måtam päärna jie haaʹled jieʹlled nuuʹžnǩest, 

 jõs toʹben lie jeeʹres päärna leʹbe vuõrâsoummu.

Nuuʹžniǩrääid streʹss 
 Määŋg päärna vuäiʹtte ǩiõččlâʹstted pannšiõttlõsvuõđ 

 da streeʹss tõʹst, jõs nuuʹžnka lij räidd.
 Päärna vuäiʹtte juʹrdded, što seeʹst feʹrttai jieʹlled 

 nuuʹžnǩest samai jåʹttlõnji, što nuuʹbb päärna 
 peäʹsse nuuʹžnka.

Måtmešt nuuʹžnǩest jeällmõš lij väʹǯǯel
 Måtam päärnain sätt leeʹd ouddmiârkkân põškkpoovv 

 leʹbe pâʹšǩǩemčuâccmõš.
 Päärna, koin lij vaiggâd jieʹlled nuuʹžnǩest, 

 taarbše peâmmjin ääiʹj, äjšmâttmõõžž da mieʹttjieʹllem.
 Måtam päärna säʹtte tuõʹllstõõllâd jeäʹrben põõšk 

 peiʹvvpõõrtâst da seeʹst vuäitt leeʹd stälbbai vââjjmõš 
 ǩeeʹjjmieʹldd peeiʹv. 
 Tueʹjjed nuuʹžniǩ-ǩiõččlâsttmõõžžâst päärnaid staani. 
 Põõžž päärnai ââlda nuʹtt, što päärnain ij taarbâž čuârvvad 

 vuõrâsoummu sekkad.

MAAINÂST 
KOORTI 

ÄʹŠŠVUUʹDIN

     Põõškâst vuäǯǯ mainsted

Koʹst põõškâst, tiissâst da põõđâst vuäitt mainsted
 Päärna fiʹttje aaʹššid konkreettlânji: 

 jõs mainstak ”nuuʹžniǩsaaʹnin”, päärna åskka, 
 što täin varddvueʹzzin leʹbe aaʹššin 
 ij vuäǯǯ mainsted ko nuuʹžnǩest.

 Jeäʹl kååčč šõkknemneävvaid kârrsääʹnnen leʹbe
 ”nuuʹžniǩsääʹnnen”, a maainâst tõin tõid äärvast 
 ââʹneeʹl.

 Päärnain âlgg leeʹd lååʹpp mainsted täin aaʹššin 
 kuäʹss täättas.
 Täid koʹlle täujja vääiʹv leʹbe ǩeeuʹsummuš.

 Päärnaid vuäitt kuäʹss täättas pueʹtted miõʹlle 
 mušttled koon-ne ääʹššest.

 Päärnai lååʹpp mainsted lââʹzzat sij staanvuõđ.

Päärnai lååʹpp mainsted šõkknemneävvain da kolggsin
 Ouddmiârkkân ceennaž da coossaž lie seämma vääžnai 

 da miõllǩieʹssi vaard vueʹzz ko jeeʹres varddvueʹzz.
 Jõs päärna tâʹjje jiânnai täid saaʹnid, vuäitak čiõʹlǧǧeed  

 saaʹnid, uʹvdded lââʹssteâđaid di leeʹd jiõčč rääuhlõs.
 Vuõrâsoummu äävʼvuõtt da ääššlažvuõtt takainalla 

 looppat tââjjmõõžž.

Ääššla, suåppi sääʹn
 Suåppâd õõutâst, mâid saaʹnid vueiʹttveʹted ââʹnned 

 aarǥâst.
 Pukid vaard vueʹzzid da kolggsid âʹlǧǧe leeʹd 

 mõõk-ne soovšum da suåppi sääʹn.

Kârrsääʹn lie jeeʹres äʹšš
 Ääššla, vaard vueʹzzid da kolggsid õhttneei sääʹn 

 jie leäkku kârrsääʹn.
 Kârrsaaʹni miârktõõzz kaʹnnat mušttled päärnaid 

 naaʹlin, koon sij fiʹttje.
 Täujja juʹn saaʹni miârktõõzz čiõʹlǧǧummuš riʹjttai 

 looppted päärnai kârrsaaʹni tââjjmõõžž.

Vuäitak särnnad: Seʹlvv, mainstep-a 
ääʹššest lââʹzz? Lookkâp sõrgg tän 
ääʹšš ǩiõttʼtõõlli hääʹsǩes ǩeeʹrj.
 

Ouddmiârkkân põõđâž lij suåppi 
sääʹnn, a põõđ ââʹnet måtmešt 
kârrsääʹnnen.

Säärn ouddmiârkkân, što kârrsääʹn 
lie fââʹstes sääʹn, kook vuäiʹtte 
neeuʹrted da koid jie laaʹve ââʹnned 
ǩeʹnnvõs mainstummšest.

MAAINÂST 
KOORTI 

ÄʹŠŠVUUʹDIN

   Lååʹpp kõõččâd

Miõttlõs fiʹttjõs päärnai teâđstõõllivuõʹtte
 Päärnain lij vuõiggâdvuõtt tiõttu da aaʹšši õõmtõõššma.
 Päärna lie luâđsteez äävai. Sij lie teâđstõõlli 

 kõõččmõõžžid, kook ǩiõttʼtâʹlle ooumžen jeällmõõžž.

Vuõiggâdvuõtt vuäǯǯad âkka suåvlaž vasttõõzz
 Päärnain lij vuõiggâdvuõtt vuäǯǯad staansõs 

 vuõrâsoummin ââʹǩǩ- da ouddnemtässʼsaž teâđ jieʹllem 
 miõllǩieʹssi aaʹššin.
 Päärnai kõõččmõõžžid âlgg vaʹstteed ääššlânji da siʹjjid  

 äärvast ââʹneeʹl.
 Ko vääldak äiʹǧǧlââʹzz, vuäǯǯak jiõccsad ääiʹj 

 valmštõõttâd. 
 Muuʹšt mäʹcced äšša! Nääiʹt päärna vuäǯǯa 

 ǩiõččlâsttmõõžž, što sij kõõččmõõžž lie vääžnai 
 da tõid vaʹstteet. 

Päärnai ǩiõččâmkuuʹlm äärvast âânnmõš
 Ââʹn äärvast päärnai kõõččmõõžžid da õõmtõõššâm.
 Jeäʹl pååǥǥast leʹbe šutkkõõđ tõid.

Väʹǯǯlõs kõõččmõʹšše vuäitak 
särnnad päärnže, što leäi-ba 
tääʹrǩes kõõččmõš, määccam tõõzz 
ouddmiârkkân dååma leʹbe jâđđa 
ǩiiʹrjin.

   Niõđi šõkknemneävvai meädda čuõppummuš 

Nijdd lij šiõǥǥ nåkmen ko son lij
 Niõđi šõkknemneävv lie pueʹr da toiʹmmjeei nåkmen ko tõk lie.
 Niõđ vardd lij šõddâm tiiudliʹžžen.
 Niõđin lij vuõiggâdvuõtt vaard kuõskteʹmesvuõʹtte.

Šõkknemneävvai meädda čuõppummuš lij tiõrvâsvuõʹtte hääitlaž
 Tieʹttveʹted-a, mâid niõđi šõkknemneävvai pirrčuõppmõš leʹbe meädda 

 čuõppummuš miârkkšâʹvve?
 Ämmatneeʹǩǩ tuâjjan lij kõõččâd tän ääʹššest. 
 Måtam kulttuurin lij leämmaž hääitlaž äʹrbbvuõtt čuõppeed meädda niõđi 

 šõkknemneävvaid.
 Tõt lij pukin ååʹblǩin hääitlaž niõđ tiõrvâsvuõʹtte juʹn päärnžen da čõõđ jieʹllem.

Šõkknemneävvai meädda čuõppummuš lij reäkkõs
 Lääʹddjânnmest tõt lij lääʹjjvuâsttsaž da âʹte reäkkõs. 
 Niõđi šõkknemneävvai meädda čuõppummuš lij reäkkõs, 

 håʹt-i tõn tuejjeʹčeš nuuʹbb jânnmest.
 Päärnai tiõrvâsvuõʹtte hääitlaž äʹrbbvuõđid âlgg looppted.
 Niõđi šõkknemneävvai meädda čuõppummuš leʹbe tõn plaanmõš 

 jååʹđat päärna sâjjdâttmõʹšše päärna kuõskteʹmesvuõđ staaneem diõtt. 



?

    Måtam jeeʹres äʹššvuʹvdd

Mõõn pirr haaʹlääk mainstõõllâd
 Jõs jeeʹres koortin ij leäkku nåkam äʹšš, koon pirr 

 ton haaʹlääk mainsted leʹbe kõõččâd, 
 vuäitak vaʹlljeed äʹššvuuʹd jiõčč.

Vaʹlljed jiõčč måtam äʹššvuuʹd

Piirâst pirstõõzz leʹbe 
pii måtam tuu vaʹlljeem 

vaalmâš koov.

Vuäitak piijjâd še tåʹlǩ 
äʹššvuuʹd nõõm.



Ouddpeâmm ämmatniiʹǩǩi maacctõõzz neellj määnpââʹj 
varddtoobdpeâmmampââʹj ǩiõččlâsttmõõžžin:

”Obb toobdâlm lij mottjam. Lij primmum mainsted 
jiijjâs vaardâst, tõn vueʹzzin di pukin jiõccses kuulli aaʹššin. 
Tõt lij šuurmõs vuâmmšõs nuʹtt päärnaid ko še vuõrâsoummid.”

”Puk joouk pueʹrrvââjjmõš lij tän mieʹldd puârrnam. 
Päärna lie mättjam jijsteez da kuõiʹmineez jäänab. 
Lij hiâlpab leeʹd.”

”Čiõlgg muuttâs päärnai vuõiggâdvuõđin. Tääuʹjben ko ouddâl 
vuâmmšet, što päärna teäʹtte, mâid âlgg tuejjeed.
Jõs ǩii-ne puätt heâmmeed, sij silttee särnnad ij, jiõm haaʹled,
jiõm tuʹǩǩed!”

Lââʹssteâđ päärnai varddtoobdpeâmmʼmõõžžâst käunnʼje sääʹmǩiõʹlle seeidast coahkis.fi.
Lääddas, säämas da ruõccâs ämmatniiʹǩǩid vaestoliitto.fi/kehotunnekasvatus di lääddas 
puärrsid hyvakysymys.fi/lapsijaseksuaalisuus.


